
Kirish. Barchamizga maʼlumki, hozirgi kunda pedagogik taʼlim berish usul va vositalari 

keskin oʻzgarib bormoqda, yaʼni tibbiyot instituti talabalariga lotin tillarni oʻqitish jarayonida 

oʻqituvchilar zamonaviy pedagogik texnologiya hamda axborot vositalaridan samarali 

foydalanish zarurligini bugungi kun hayoti taqozo etmoqda. Hozirgi kunda taʼlim berishning 

faqat anʼanaviy usullarini qoʻllash bilan samarali natijalarga erishib boʻlmaydi. Mamlakatimizda 

Mustaqillikning dastlabki yillaridanoq, sogʻlom va barkamol avlodni tarbiyalash, yoshlarning 

oʻz ijodiy va intellektual salohiyatini roʻyobga chiqarish, zamon talablariga javob beradigan 

mehnat bozorida raqobatbardosh kadrlar tayyorlash uchun zarur shart-sharoitlar va 

imkoniyatlarni yaratish boʻyicha maqsadli yoʻnaltirilgan chora-tadbirlar amalga oshirildi. 

Jamiyat taraqqiyotini ilm-fan rivojisiz tasavvur qilib boʻlmaydi. Chunki ilm-fan ishlab chiqarish, 

uning moddiy asosini yaratish,texnologik rivojlantirish va eng asosiysi-kadrlar bilan taʼminlash 

vazifalarini oʻz zimmasiga oladi. Bundan bir necha yil oldin biron – bir lotin tilidagi 

maʼlumotlarni tarjima qilish uchun mutaxassislarga murojaat etilar edi. Bugun esa har bir 

tibbiyot oliy oʻquv yurtida puxta bilimga ega [1], malakali lotin tili oʻqituvchilari faoliyat yuritib 

kelmoqda. Bundan tashqari oʻqituvchilari orasida malaka oshirish kurslari, seminar va tajriba 

almashish darslari tashkil qilinmoqda. Shuningdek, har bir oliygohda, shuningdek Tibbiyot 

institutlarida ham oʻz ehtiyojlaridan kelib chiqqan xolda oʻqituvchilar uchun taʼtil davomida 

lotin tillarni oʻrganish kurslari tashkil qilinmoqda. Zamonaviy tibbiyot taʼlimi dinamik 

oʻzgarishlarga duch kelmoqda. Tibbiy kasbiy kompetensiyalar faqat nazariy bilimdan emas, 

balki amaliy koʻnikma, axloqiy-huquqiy qarorlar va ijodiy fikrlashdan iborat. Shu sababli taʼlim 

jarayonida innovatsion pedagogik texnologiyalarni joriy etish zarurati tugʻiladi. Interaktiv 

darslar, simulyatorlar, virtual reallik, multimedia va masofaviy oʻqitish usullari oʻquvchilarning 

faol ishtirokini taʼminlab, oʻrganish samaradorligini oshiradi. Maqola maqsadi zamonaviy 

texnologiyalarning tibbiyot darslaridagi imkoniyatlari, metodologik asoslari va amaliy 

natijalarini tahlil etishdan iborat. Tadqiqot savollari: qaysi texnologiyalar eng samarali, ularni 

qanday integratsiyalash mumkin va baholash qanday tashkil etilishi lozim? 

Asosiy qism. Tibbiy terminologiyani oʻqitish zamonaviy tibbiyot taʼlimining asosiy 

elementidir, chunki aniq va bir xilda ishlatiladigan terminlar bemorlar xavfsizligi, ilmiy 

muloqot va kasbiy kompetensiyalar uchun juda muhim. Bugungi kunda pedagogik jarayonlarda 

integratsiyalashgan va texnologiyaga asoslangan yondashuvlar talabalarning lugʻat boyligi, 

tushunish qobiliyati va amaliy qoʻllash koʻnikmalarini samarali rivojlantirishga xizmat  

qiladi [2]. 

Zamonaviy texnologiyalar interaktivlik, multimodallik, individualizatsiya va 

baholashning avtomatlashtirilishini taʼminlaydi. Tibbiy terminologiyani oʻqitishda bu 

xususiyatlar terminlarni kontekstda oʻrganish, ogʻzaki va yozma mashqlar, shuningdek klinik 

vaziyatlarda qoʻllash imkonini beradi.  

Rolli oʻyinlar, viktorinalar, gamifikatsiya elementlari (ballar, leaderbordlar) terminlarni 

motivatsion va qiziqarli tarzda oʻrgatadi. Masalan, klinik holatlarga oid terminlarni topish va 

toʻgʻri ishlatish boʻyicha jamoaviy tanlovlar talabalarning faol ishtirokini ragʻbatlantiradi. 

Onlayn testlar, adaptiv taʼlim tizimlari va tilkorlik monitoring vositalari talabalarning 

terminologiya darajasini tez va aniq baholash imkonini beradi. Adaptiv testlar qiyinchilik 

darajasini talabaning darajasiga moslashtirib, rivojlanishni kuzatadi. PBL yondashuvi orqali 

talabalarga real klinik masalalar berilib, ular terminlarni kontekstual ravishda izlab topishlari 

va qoʻllashlari talab etiladi. Bu metod terminlarni faqat yodlash emas, balki ularni tahlil qilish 

va muammoni hal etishda qoʻllashni oʻrgatadi. Tibbiy terminlar koʻpincha lotin yoki yunon kelib 

chiqishiga ega; prefiks, suffiks va ildizlarni oʻrgatish orqali yangi soʻzlarni tuzish qobiliyati 

shakllantiriladi. Morfemik tahlil, semantik xaritalar va leksik mashqlar yordamida talabalar 

mustaqil ravishda yangi terminlarni egallash imkoniga ega boʻladi [3]. 

Texnologiyalar yordamchi vosita boʻlsa-da, oʻqituvchi mentorlash, didaktik dizayn va 

baholash mezonlarini belgilashda hal qiluvchi ahamiyatga ega. Oʻqituvchi texnologiyani 

maqsadga muvofiq tanlab, talabalarning klinik til ishlatishiga yoʻl koʻrsatishi lozim. Kurslarni 

modullarga boʻlish, multimedia materiallarini qoʻshish, AR/VR pilot loyihalarini joriy etish, 

oʻqituvchilarni malaka oshirish va baholash uchun avtomatlashtirilgan vositalarni ishlab 

chiqish tavsiya etiladi. Shu bilan birga, maʼlumotlar maxfiyligi va klinik axloqiy meʼyorlar 

eʼtiborga olinishi kerak. Zamonaviy pedagogik texnologiyalar tibbiy terminologiyani oʻqitishda 

samaradorlikni oshiradi, oʻquv jarayonini individualizatsiyalash va amaliy kontekst bilan 

boyitadi. Biroq muvaffaqiyatli joriy etish uchun didaktik strategiya, infratuzilma va 

oʻqituvchilarning malakasi bir xil darajada rivojlantirilishi zarur.Zamonaviy taʼlim jarayoni tez 

oʻzgarayotgan muhitda ilmiy-amaliy yondashuvlarni, innovatsion metodlarni va pedagogik 

texnologiyalarni talab qiladi. Ayniqsa, tibbiyot fanlarini oʻqitishda nafaqat nazariy bilimlarni, 

balki amaliy koʻnikmalarni, kasbiy-etik qaror qabul qilish malakasini va ijodiy fikrlashni 

rivojlantirish muhimdir. Shu sababli zamonaviy pedagogik texnologiyalarni dars jarayoniga 

integratsiyalash talaba faoliyati, mustaqil oʻrganish va baholash tizimini tubdan yaxshilash 

imkonini beradi. Ushbu matn tibbiyot darslarida qoʻllanilayotgan asosiy pedagogik 

texnologiyalar, ularning afzalliklari, qoʻllash usullari va joriy etishda yuzaga keladigan 

muammolarga bagʻishlangan. Lotin tilini oʻqitishning maqsadi oʻzida lugʻat yordamida lotin 

tilidagi matnlarni oʻqish uchun zarur grammatika va leksikani oʻzlashtirishni aks ettiradi. 

Mazkur maqsadning ahamiyati shundaki, lotin tili va grammatikasini oʻrganish orqali boshqa 

komponentlarni roʻyobga chiqarish mumkin. Shu sababli lotin tili grammatikasini oʻrganish va 

antik davr mualliflarining asarlarini oʻqishga yoʻnaltirish amaliy faoliyat tajribasi bilan 

uygʻunlashtirilganda oʻzining samarasini beradi. Chunki leksika va grammatika amaliyotsiz 

juda tez unutiladi  [4]. Lotin tilini oʻqitish boshqa tillarni oʻrganish singari oʻzida mantiqiy 

tafakkur yuritish, tasavvur va ong birligi, fikriy jarayonlarni jadallashtirish kabi maqsadlarni 

aks ettiradi. Lotin tilini oʻqitish jarayonida boʻlajak tibbiyot xodimlarida tibbiy terminologiyani 

oʻzlashtirish, istalgan dori vositasining qoʻllanilish sohasi haqida xulosa chiqarish imkoniyati 

yuzaga chiqadi. Lotin tilini oʻqitish jarayonida talabalarning intellektual-madaniy rivojlanganlik 

darajasini dastlabki holatini tashxis etish quyidagi reja asosida amalga oshirildi: “Lotin tili va 

tibbiy terminologiya” fani boʻyicha tuzilgan oʻquv dasturlari va oʻquv-uslubiy majmualarni 

tahlil etish; ilmiy tadqiqot metodlari asosida talabalarni intellektual-madaniy rivojlanish 

darajasini aniqlash; auditoriyadan tashqari mashgʻulotlarning orqali talabalarni intellektual-

madaniy rivojlantirish samaradorligini baholash. Tibbiyot oliy taʼlim muassasalarida lotin tili 

va tibbiy terminologiya fani oliy hamshiralik ishi, stomatologiya, davolash ishi, pediatriya ishi, 

tibbiy biologiya ishi, tibbiy profilaktika ishi bakalavriat yoʻnalishlarida oʻqitiladi. Oʻquv-

meʼyoriy hujjatlarda mazkur fanni oʻqitishning maqsadi sifatida talabalarga tibbiyotning 

anatomik, klinik va farmatsevtik boʻlimlarining asosiy tushunchalari va kategoriyalarini 

grammatik qonuniyatlar asosida oʻrgatish hamda amaliyotda qoʻllash koʻnikmalarini tarkib 

toptirish belgilab olingan. Fanning vazifalari sifatida quyidagilar aniqlashtirilgan: talabalarni 

nazariy bilimlar boʻyicha anatomik terminologiyada ot, urgʻu qoʻyish, otlarning lugʻat formasi, 

sifat, moslashgan va moslashmagan aniqlovchi, birlik va koʻplik formasi, otlarning turlanishi, 

kelishik, son; klinik terminologiyada lotin tilidagi tana aʼzolarining yunon tilidagi variantini 

yodlash, suffiksatsiya, prefiksatsiya, negiz topish, toʻgʻri tashxis qoʻyish va qonunga 

boʻysunmagan tashxis qoʻyish usullari [5]; farmakologiyada retseptni grammatik jihatdan 

xatosiz yozish, feʼl, shart va buyruq mayli, dorivor oʻsimliklar, dorilar, kislotalar, tuzlar, oksidlar 

va aforizmlar toʻgʻrisida mushohada yuritish usullari bilan qurollantirish, fanning dolzarb 

muammolarini ochib borish, hamda lotin tilining tibbiyotdagi oʻrni va roli haqida amaliy 

koʻnikmalar hosil qilish. Oʻquv dasturlarida “Lotin tili va tibbiy terminologiya asoslari” oʻquv 

fanini oʻzlashtirish jarayonida amalga oshiriladigan masalalar doirasida talabalar anatomik 

bilim asoslari, klinik tashxis qoʻyishni toʻgʻri oʻrganishi va retseptni toʻgʻri yozish toʻgʻrisidagi 

tasavvurga ega boʻlishi; anatomik, klinik va farmatsevtik boʻlimlar boʻyicha morfologik, 

sintaktik usullarni bilishi va ularni amaliyotda qoʻllash; anatomik, klinik va farmatsevtik 

terminlarni amaliy mashgʻulotda tahlil qilish usullarni qoʻllashi, xulosa chiqarishi, muammoli 

vaziyatni hal etish uchun zarur boʻlgan maʼlumotlar toʻplami va ulardan foydalanishi, ilmiy 

tushunchalarni tushuntira olishi, muammoli vaziyatlar boʻyicha yechimlarni qabul qilish 

koʻnikmalariga ega boʻlishi kerakligi belgilab berilgan [6]. Oʻquv rejasida nazariy 

mashgʻulotlarni oʻtkazish koʻzda tutilmagan boʻlib, fanni oʻzlashtirish amaliy mashgʻulotlar 

doirasida tashkil etiladi. Amaliy mashgʻulotlar jarayonida qoʻyidagi masalalar oʻrganiladi: tibbiy 

terminologiyaga kirish; lotin alifbosi; unli va undosh harflar; tana tuzilishiga tegishli terminlar; 

urgʻu qoʻyish qonuniyatlari; tana tuzilishi va bosh qismga tegishli anatomik terminlar; otlar: 

grammatik kategoriyalari va lugʻat formasi; otning turlanishi; yuz, jagʻga tegishli suyaklar; sifat: 

grammatik kategoriyasi va lugʻat formasi; ot bilan moslashuvi; ogʻiz boʻshligʻiga oid anatomik 

terminlar; murakkab anatomik terminlarning turlanishi; nafas olish tizimiga oid terminlar; 

otlarning kelishik qoʻshimchalari; nafas olish tizimi; sifat darajalari: qiyosiy daraja (yurak tizimi 

oid); orttirma daraja (qon aylanish tizimiga oid); anatomik terminlarni birlik formasida 

ishlatilishi; otlarning turlanishi; bosh kelishik koʻplik formasi (siydik chiqarish tizimi); 

qaratqich kelishik koʻplik formasi (suyaklar); bosh va qaratqich kelishik koʻplik formada 

anatomik terminlarda ishlatilishi (eshitish tizimi); son: tartib va sanoq sonlar; soʻz yasalishi; 

morfema; suffiksatsiya (tana tuzilishi va kalla suyagi (ensaga oid, chakkaga oid, peshonaga oid); 

prefiksatsiya; klinik terminologiya; tana tuzilishi va yuz-jagʻga oid klinik terminlar; aʼzo va bosh 

qismlarni ifodalovchi dubletlar va ularning patologiyasining nomlari (bosh, tanglay, tish); nafas 

olish va yuqori qismga tegishli klinik terminlarni tuzish; klinik terminlar (milk va milkni 

tuzuvchi organlar); toʻqimalar, sekretlar, yoshni bildirguvchi TE va ogʻiz boʻshligʻi tubini 

ifodalovchi klinik atamalar; soʻlak bezlarini, chaynovchi muskullarni va faoliyatini bildiruvchi 

klinik terminlar; farmakologiyaga kirish; dori formalari (nafas olish tizimiga tegishli); retsept 

strukturasi va formasi (yurak tizimiga oid); retsepturada tabletka, sham va koʻz plyonkasini 

ishlatilishi (yozilishi); retsepturada kimyoviy elementlar; kislotalar; retsepturada oksidlar 

(siydik chiqaruv tizimiga tegishli); retsepturada tuzlar; kationlar va anionlar; retsepturada 

qisqartmalar. Oʻquv dasturlari tahlili madaniy tavsifdagi ayrim oʻquv materiallari faqat 

mustaqil taʼlim mavzularida aks etganligini koʻrsatadi: lotincha hikmatli soʻzlar va aforizmlar; 

qadimgi Rim madaniyati [7]; qadimgi Yunon madaniyati; Olimpiya oʻyinlari tarixi; zamonaviy 

tillarda lotinchilik (ingliz, fransuz); alximiya oʻrta asr madaniyatida gʻayri oddiy hodisa sifatida; 

xalqaro tibbiy emblemaning tarixi; diniy tabobat; “Gaudeamus” (Talabalar gimni); tibbiyot va 

sanʼat; qadimgi Rimning atoqli notiqlari; numizmatikada tibbiyot; lotin va yunon adabiyoti 

yodgorliklarida tibbiyot; tibbiyot va salomatlik toʻgʻrisida yunon va lotin epigrammalar; 

dunyoning yetti moʻjizasi; qadimgi rim adiblari; qadimgi yunon adiblari. Lotin tili va tibbiy 

terminologiya” fani boʻyicha tuzilgan oʻquv dasturlari va oʻquv-uslubiy majmualar tahlili hamda 

tibbiyot oliy taʼlim muassasalaridagi oʻquv jarayonini kuzatish mashgʻulotlar mazmunida 

madaniy tavsifdagi oʻquv materiallarining deyarli uchramasligini koʻrsatadi. Keltirilgan 

maʼlumotlarga koʻra, antik davr madaniyati hodisalari va dalillari talabalarning faqat mustaqil 

ishlari tarkibiga kiritilgan. Dasturda keltirilgan adabiyotlar roʻyxatida ham mazkur fanning 

madaniy tavsifiga doir manbalar oʻz aksini topmagan. 

Interaktiv metodlar — muhokama, rolli oʻyinlar, guruh loyihalari va case-studylarni oʻz 

ichiga oladi. Tibbiyot taʼlimida interaktivlik talabalarni klinik vaziyatlarni tahlil qilishga, kasbiy 

muloqot koʻnikmalarini shakllantirishga va tezkor qaror qabul qilishga oʻrgatadi. Tibbiyotga 

oid darslarda esa interaktivlik ijodiy jarayonlarda hamkorlik, tanqidiy fikrlash va estetik 

qarorlarni oʻstirishga xizmat qiladi. Ushbu metodlar oʻquvchilarning motivatsiyasini oshiradi 

va oʻqish samaradorligini kuchaytiradi. Simulyatsion mashgʻulotlar va virtual reallik (VR) 

texnologiyalari tibbiyot talabalari uchun xavfsiz muhitda amaliy koʻnikmalarni mashq qilish 

imkonini beradi. Realistik manikenlar, interaktiv simulyatorlar va VR-kvestlar jarayonni real 

hayot sharoitiga yaqinlashtiradi, xatolar oqibatlarini minimal darajada ushlab, tajriba 

orttirishga yordam beradi.  

Matn, audio, video, animatsiyalar va interaktiv grafikalar kombinatsiyasi oʻquv 

materiallarini xilma-xil va qamrovli qiladi. Tibbiyotda anatomik va fiziologik jarayonlarni 

vizual prezentatsiya yordamida tushunish osonlashadi.  

Onlayn platformalar, video-laboratoriyalar va virtual darslar masofaviy oʻqitishni 

taʼminlaydi. Aralash taʼlim (blended learning) esa anʼanaviy mashgʻulotlar bilan onlayn 

faoliyatni uygʻunlashtiradi. Tibbiyot uchun bu nazariy materialni onlaynda oʻzlashtirib, amaliy 

mashgʻulotlarni kampusda oʻtkazish imkonini beradi [8].  

PBL (Problem-Based Learning) va loyiha metodlari talabalarni real hayot 

muammolarini yechishga jalb etadi. Tibbiyot talabalari klinik holatlar asosida tashxis va 

davolash rejasini ishlab chiqadi. Bu metodlar mustaqil tadqiqot, ijodkorlik va erkin ishlash 

koʻnikmalarini shakllantiradi. Zamonaviy texnologiyalarni joriy etishda oʻqituvchining roli 

oʻzgargan — u endi faqat bilim beruvchi emas, balki oʻquv jarayonini yoʻlga qoʻyuvchi, mentor 

va baholovchiga aylangan [9]. Formativ baholash usullari, portfoliolar va kompetensiyalarga 

asoslangan baholash talabalarning oʻrganish jarayonini doimiy kuzatish va shaxsiy 

rivojlanishni qoʻllab-quvvatlash imkonini beradi. Tibbiyot sohasida kompetensiyalarni 

baholashda obyektiv strukturalangan klinik imtihonlar (OSCE) va simulyatsion vaziyatlardan 

foydalanish samarali hisoblanadi[10]. 

Xulosa. Har bir atama maʼlum bir quyi tizimning elementidir, masalan, anatomik, 

gistologik, embriologik, terapevtik, jarrohlik, ginekologik, endokrinologik, sud-tibbiy, 

travmatologik, psixiatrik, genetik, botanika, biokimyoviy va boshqalar. Har bir kichik atama 

qabul qilingan tushunchalarning maʼlum ilmiy tasnifini aks ettiradi. ushbu ilmda. Shu bilan 

birga, turli xil quyi tizimlarning atamalari bir-biri bilan oʻzaro aloqada boʻlib, makro-muddatli 

tizim darajasida maʼlum semantik aloqalar va aloqalardadir. Hozirgi zamon tibbiy atamalari – 

keng qamrovli va murakkab atamalardan deb hisoblash mumkin. Bunda bir necha ming yillik 

soʻzlar va birikmalar mujassamlashgan. Tibbiy va biologik atamalarda koʻp asrlik anʼanalarni 

lotin tilining ishlatilishida alohida ahamiyatga ega. Lotin tilini oʻqitish tibbiy atamalarining 

asosini oʻqitishdan boshlanadi. Tibbiyotda atamalar ishlatilishi juda muhim oʻringa ega va 

boʻlajak shifokorlardan ushbu atamalar va ularni tuzilishi, tarkibiy qismlari va soʻz 

yasovchilarni mukammal oʻrganishlari talab etiladi. Zamonaviy pedagogik texnologiyalar 

tibbiyot darslarining sifatini sezilarli darajada oshiradi. Interaktiv metodlar va simulyatsiyalar 

klinik koʻnikmalarni mustahkamlaydi. Virtual reallik va multimedia murakkab jarayonlarni 

xavfsiz muhitda amaliy mashqlar orqali oʻrganishga yordam beradi. Masofaviy va aralash taʼlim 

formatlari oʻqitishni shaxsiylashtirishga va resurslarga kengroq kirishni taʼminlaydi. Shu bilan 

birga texnologiyalarni joriy etishda oʻqituvchilarning malaka oshishi, texnik infratuzilma va 

etika masalalari eʼtiborda boʻlishi zarur. Amaliy tavsiya sifatida: texnologiyalarni oʻquv reja va 

baholash tizimiga moslashtirish, oʻqituvchilar uchun treninglar tashkil etish va pilot loyihalar 

orqali samaradorlikni kuzatib borish lozim. 

